
ЛЕЗГИ ЧIАЛАЙ 
ОЛИМПИАДА
“Лезги газетдин” редакция-

ди 2018-йисалай гатIунна гьар 
йисуз мектебра кIелзавай аял-
рин арада лезги чIалай олимпи-
ада кьиле тухузва. 2019-йисалай 
инихъ чIал хуьнин ва вилик ту-
хунин макьсад авай и серенжем 
Махачкъала шегьерда тешкил-
зава.

Кьуд лагьай сеферда и олим-
пиада алай йисан 18-феврал-
диз республикадин меркездин 
10-нумрадин юкьван мектебда 
6-классра кIелзавай аялрин ара-
да тухуда. Ана Махачкъаладин 
ва Каспийскдин мектебра лез-
ги чIал чирза вай аялри ишти-
ракда. Дидед чIалан Междуна-
родный йикъан сергьятра аваз 
тешкилзавай и мярекат “Лезги 
газетдин” 100 йисан юбилейдиз 
бахшзава.

РАЙАДМИНИСТРАЦИЯДА СОВЕЩАНИЕ

Айишат КЪУРБАНОВА

«Ахцегь  район» МР-дин кьил Осман Магьмудович 
Абдулкеримован тапшуругъдалди 6-февралдиз чи рай-
онда умуми субботник кьиле фена. Ада гьам Ахцегьа, 
гьамни чи хуьрера вири идарайрин къуллугъчийри аш-
къидалди  иштиракна. Субботник тешкилунин гьакъин-
дай райондин регьберди алай йисан 4-февралдиз 25-нум-
радин къарарни акъудна. Субботникдилай кьулухъ чна 
адан нетижайриз талукь яз райадминистрациядин кьилин 
заместитель Вадим Агъасиевахъ галаз суьгьбетна. Ада 
къейд авурвал, чи идарайрин коллективри  чпиз  гайи 
участокра гьакъисагъвилелди  кIвалахна, абур зирзи-
билрикай михьна. Амма вучиз ятIани Ахцегьрин амай 
жемятди, мелез экъечIна, умуми кардик къуьн кутунач.

Виликдай хийирдин са кар тамамардайла, жемятди 
талукь алатарни гваз атана, дуствилелди кIвалахдай. 
Гила, гьайиф хьи, инсанриз чпин кIвалин вилик пад 
михьи хъийиз кIанзамач. Къейдин, мелез атай чи бязи 
идарайрин коллективри чпин участокар михьи авурдалай 
кьулухъ гьакI масанрайни зирзибилар кIватIна. Ахьтин-
бурукай яз аялрин яратмишунрин КIвал, 1 ва 2-нумрай-
рин  ДЮСШ-яр, искусствойрин  ва изобразительный  
искусстводин школаяр, УСХ, райадминистрация, 
4-нумрадин ДЭП, 3-нумрадин АСОШ къалуриз жеда. 
Субботникдин вахтунда кIватIай зирзибилар гадарунин 
карда УЖКХ-дин, УОС-дин ва 4-нумрадин ДЭП-дин, 
гьакIни хсуси  автомашинри иштиракна. 

– Чи кьилдин инсанри чпин кIвалин вилик зирзиби-
лар вегьидай контейнер эцигнавач лугьуз, яшайишдин 
амукьаяр акатай чкайрал гадарзава. Гьар са кIвалин вилик 
контейнер эцигун мумкин кар туш. Гьавиляй жемятди 
меслятна, гьар мягьледа ва куьчеда чпиз контейнер эциг-
дай са къулай чка тайинарун лазим я. Исятда гзафбурухъ 

хсуси машинар ава, чпин зирзибилар тухвана, мукьув 
гвай са контейнердиз гадариз жеда. Контейнер яргъа 
ава лагьана зирзибилар бязибуру къаналриз, кIамариз 
гадарзава. Им еке гунагь кар я. Ихьтин субботникар чна 
гележегда мадни тешкилда, – лугьузва В.Агъасиева.

– Дугъри я, райондин  руководстводи хуьрерин 
санитариядин гьал хъсанарунин, чи рекьер, хулар 
туькIуьрунин, йифиз куьчеяр ишигълаван авунин патахъ-
ай датIана къайгъударвалзава. Гьа са вахтунда, гьайиф 
хьи, парабуру и кардал къимет гъизвач, акси яз, обще-
ственный чкаяр кьацIурзава. Чна жемятдивай куьчейра  
ва общественный маса чкайра михьивал хуьн кIевелай 
тIалабзава. Анжах сад тир къуватралди чавай чи хайи 
ерийрин меденивални селигъалувал артухариз жеда.  

СУББОТНИКДИЗ 
ЭКÚЕЧIУНАЙ САГÚРАЙ!
Даш АЛИЕВ

 9-февралдиз райадминистра-
циядин залда райондин активдин 
нубатдин совещание хьана. Сифте 
гаф рахуналди, ам Ахцегь муни-
ципалитетдин кьилин заместитель 
Гьажи-Омар Рамазанова ачухна ва 
кьиле тухвана. Йикъан важиблу 
месэлайрив эгечIдалди вилик ада 
алатай совещанидин тапшуругъар 
тамамарзавай гьал ахтармишна.

  Налогар кIватIунин ва чилерни 
капитальный эцигунар актуали-
зироватунин гьакъиндай гаф рай-
администрациядин экономикадин 
отделдин начальник Фатима Агь-
медовадиз гана. 

- Районда налогар кIватIунай 
тапшуругъар къенин йикъалди 
эменнидай 16,5 ва чилин налогдай 
33 процентдин кьилиз акъуднава.  
КьакIарин, Смугъулрин, Цуругъ-
рин, Калукрин СП-рин кьилери 
налогар тагузвай агьалийрин, амай 
СП-рин кьилери чпин хуьрера за-
консуздаказ кIвалер эцигзавай ва 
чилин участокар яргъал йисаралди 
ишлемиш тийизвайбурун сиягьар 
ганвач - лагьана ада ва и месэлаяр 
фикирдай акъуд тавун тIалабна.

«Ахцегь район» МР-дин кьил 
Осман Абдулкеримова райондин 
субботникда гъилер къакъажна 
зегьмет чIугур вирибуруз чухсагъул 
лагьана. Гьа са вахтунда ада къейд 
авурвал, чи кIвал, гьаят, куьче, 
санлай хуьр, район сангигиена-
дин жигьетдай авай гьалди халкь-
дин меденивилин, савадлувилин 
жигьетдай шагьидвалзава. Гила 
чкадин туризмдин месэла гьялу-
нив эгечIзавай вахтунда михьивал 
кьилин шартIарикай сад я. Суббот-
никар чна виликрайни тухвана, са 
шумудра райцентрдал абур хкана, 
амма мад кьацIур хъийизва. Михьи 
ийизвай чка ваъ, анжах кьацIур тий-
извай чка михьи жедайди аннамиш-
на кIанда. Гила чна и карда кьетIен 
гуьзчивал тухуда, общественный 
чкаяр кьасусдаказ чиркинарзавай 
тахсиркарар закондив кьурвал ад-
министративный жавабдарвилиз 
чIугвада…  

Муниципалитетдин эцигунрин 

сад тир заказчикдин управленидин 
(УСЕЗ) начальник Сердер Мол-
лалиев 6-февралдиз кьиле тухвай 
райондин субботникдин нетижай-
рал акъвазна. 

– Виликамаз хъсан гьазурвал 
акуна (коллективриз михьдай уча-
стокар къалурнавай, жавабдар ксар 
тайинарнавай, герек техникадал 
таъминарнавай…) тешкилуникди 
субботник, санлай къачурла, не-
тижалудаказ кьиле фена. Кьвед-пуд 
идара квачиз, амайбуру тешкиллу-
даказ кIвалахзавай. Гьавиляй пара 
чкаяр зирзибилрикай михьи хъийиз 
алакьна. ЯтIани вири чкаяр къайда-
диз хкиз хьанвач. Кьилди къачуртIа, 
райцентрда Ахцегь вацIун къерехар 
зирзибилри кьунва…, – къейдна 
ада. 

Ахцегь муниципалитетдин кьи-
лин куьмекчи Расим Османова зал-
давайбурун дикъет коронавирусдин 
азардал желбна. «Коронавирусдин 
вилик пад кьаз хьун патал жемятди, 
идарайрин руководителрилайни 
коллективрилай эгечIна, «антитела-
яр» квани-квачни чирун патал сифте 
ивидин анализар гун ва «анти-
телаяр» авачирбуруз рапар ягъун 
важиблу я», – алава хъувуна ада.

 Веревирдзавай месэлайрай 
гьакI райадминистрациядин ад-
министративный комиссиядин 
секретарь Фиридин Магьмудов, 
культурадин управленидин началь-
ник Къистер Гъаниева, Луткунрин, 
Хуьруьгрин, Чеперин СП-рин кьи-
лер   тир Амирхан Рагьимов, Загьи-
дин Сулейманов, Багъир Забитов ва 
масабур рахана. 

  Эхирдай совещанидин пред-
седатель Гьажи-Омар Рамазанова 
веревирд авур месэлайрай СП-рин 
кьилеризни бязи идарайрин руково-
дителриз талукь тир тапшуругъар 
гана. Кьилди къачуртIа, ада лагьана 
хьи, чи районда дагъдин (спортдин) 
ва этнотуризм яратмишдай надир 
шартIар ава. Алай вахтунда чаз чи 
хуьрера тамашуниз лайихлу чкай-
рин махсус карта туькIуьрдай ва 
маршрутар тайинардай фикир ава. 
И кар патал гьар са хуьре мугьман-
рин кIвалер туькIуьрна ва путеводи-
тель – буклетар хьана кIанда.   

АГЬАЛИЯР КЬАБУЛНА
Хсуси информация

5-февралдиз «Ахцегь район» МР-дин кьил 
Осман Абдулкеримова цIи сифте сеферда 
агьалияр кьабулна. Къейдин, коронавирусдин 
пандемиядин девирда хаталу и инфекция 
чукIунин вилик пад кьунин мураддалди ада 
агьалияр кьабулун вахтуналди акъвазарнавай. 
Раймуниципалитетдин регьберди кьабу-
лай инсанрив яшайишдин, коммунальный 
ва кIвалахдал таъминарунин месэлайрай 
тIалабунар гвай. Агьалияр кьабулунин се-
ренжемрикди хейлин дуьшуьшра жемятди 
кудзавай месэлаяр энгел тавуна гьялдай 
мумкинвал жезва. 

Гележегда Ахцегь райондин кьил 
О.М.Абдулкеримова агьалияр адет хьанвай-
вал, гьар вацран эхиримжи арбедин юкъуз 
кьабулда. Винидихъ къейднавай инфекция 
чукIунин хаталувал амукьзавайди фикирда 
кьуна, адан патав къвезвай гьар са касди 
Роспотребнадзордин теклифрал кIевелай 
амал авуналди, маскаярни бегьлеяр алукIун  
чарасуз я. 

КУЬЧЕЯР КÚАЙДАДИЗ ХКИДА
Разивилелди къейдин, рай-

ондин руководстводин 
алахъунралди, алай вахтун-

да муниципалитетдин бюджетдин 
рекьерин фонд пуд сеферда гзаф 
хьанва. Гьавиляй алай йисуз чи рай-
онда хуьрерин къене патан са шумуд 
куьче къайдадиз хкидай мумкинвал 
ава ва и кар фикирдиз къачунва. Рай-
собранидин председатель Абдул-
Керим Палчаева хабар гузвайвал, 
раймуниципалитетдин кьил Осман 
Абдулкеримован тапшуругъдалди 
цIи Ахцегьа Къияс Межидован, 
Мукьтадир Айдинбегован, СтIал 

Сулейманан тIварарихъ галай, Ка-
лука Центральный, Луткуна Вагъуф 
бубадин тIварунихъ галай куьчейра 
ва 1-нумрадин АСОШ-дин патарив 
гвай рекье асфальт твадайвал я.

Идалайни гъейри, республика-
дин бюджетдай чкадин бюджетдиз 
алатай йисуз чи райондин агьалий-
ри транспортдин налогдай гайи 
пулдин такьатарни субсидия яз рай-
ондиз рахкъурда. А пул Валентин 
Эмирован тIварунихъ галай куьчеда 
авай сифте пару (300 м.), Юсуф Ге-
рейханован тIварунихъ галай куьче-
да 760 метрдин мензил, Гъалиб Сул-

танован тIварунихъ галай куьчедай 
Арсен Байрамован тIварунихъ галай 
куьчедиз экъечIзавай 645 метрдин 
рехъ, Алирза Саидован тIварунихъ 
галай куьчеда 440 метрдин мензил 
къайдадиз хкуниз серфда. Къейдин, 
эгер чпихъ хсуси автомашинар 
авай ксари налогдай чпел аламай 
буржар вахкайтIа, чавай гележегда 
къайдадиз хкизвай рекьерин кьадар 
мадни артухариз жеда. И йикъара 
УСЕЗ-дин пешекарри и жигьетдай 
тухудай конкурсда иштиракун патал 
чарасуз документар гьазурзава.   

ТЕШКИЛЛУДАКАЗ КЬИЛЕ ФЕНА



1. 2021-йис патал «сельсовет 
Луткунский» СП-дин бюджетдин 
гьакъиндай.

2. 2020-йисан бюджет тамама-
рунин гьакъиндай гьахъ-гьисаб.

Заседанидал 2021-йис патал 
«сельсовет Луткунский» СП-
дин бюджет кьабулна. 

Бюджетдик кутунвай до-
ходар:

налограй къведай пулар – 
716,1

гьа жергедай яз:
чилин налог – 367,5
физический ксарин эменни-

дал вегьизвай налог – 256,9
физический ксарин доходрал 

вегьизвай налог – 79,2
сад тир хуьруьн майишатдин 

налог – 12,5
хуьрер хуьнин фонд – 5117,0
аскервилин учет – 246,0
маса доходар – 113,1

Доходар вири саналди – 
6192,2

Харжияр: 
чкадин самоуправлениедин 

органар – 3197,7
культура – 932,1
физкультура ва спорт – 150,0
ЖКХ – 1676,5
аскервилин учет – 246,0
Харжияр вири саналди – 

6202,3
Заседанидал 2020-йис патал 

бюджет тамамарунин гьакъин-
дай гьахъ-гьисабдиз яб гана ва 
ам тестикьарна.

Бюджетдик кутур доходар: 
2020-йисан 1-январдиз счет-

дал аламай бюджетдин такьатар 
– 14,4

чилин налог – 375,8
физический ксарин эменни-

дал вегьизвай налог – 313,9
физический ксарин доходрал 

вегьизвай налог – 76,3
сад тир хуьруьн майишатдин 

налог – 7,5
хуьрер хуьнин фонд – 5479,2
аскервилин учет – 234,0
маса доходар – 137,5
Пландик квачир доходар:
аскервилин учет – 234,0; ата-

на – 234,0
ФПП – 5479,2; атана – 5479,2
бюджетдилай алава доход – 

916,0; атана – 911,0
Доходар вири саналди – 

6629,2; атана – 6624,2
Харжияр:
чкадин самоуправлениедин 

органар – 3345,0; атана – 3345,0
культура – 932,1; атана – 932,1
ЖКХ – 1936,3; атана – 1926,3
аскервилин учет – 234,0; ата-

на – 234,0
физкультура ва спорт – 42,9; 

атана – 42,9
маса харжияр (сечкийриз) – 

148,4; атана – 148,4
Харжияр вири саналди – 

6628,7
2021-йисан 1-январдиз счет-

дал амукьнавай бюджетдин 
такьатрин кьадар – 10,1

«Сельсовет Луткунский» 
СП-дин депутатрин 

Собраниедин председатель   
А.РАГЬИМОВ

ИНФОРМАЦИЯ

2 чин. ЦIИЙИ ДУЬНЬЯ 10-февраль , 2021-йис, №6

Рагнеда РАМАЛДАНОВА

Гуьлугълан  (Герман)  Са-
дединович   Мамедяров 
1973-йисуз Ахцегь рай-

ондин Фиярин хуьре дидедиз хьа-
на. 1990-йисуз мектеб акьалтIарай 
ам Дондал алай Ростов шегьердин 
университетдиз гьахьна. Ахпа 
кIелунар Махачкъалада дава-
марна, 1997-йисуз заочнидаказ 
ИУиБ-дин (институт управления  
и бизнеса)  экономикадин факуль-
тет акьалтIарна. 1998-йисан  зулуз 
ам хизанни галаз Махачкъаладиз 
куьч хьана. Им чи ватандаш хуь-
руьвайни кIваливай яргъа хьана 
лагьай чIал туш, къарши яз, ам 
хуьруьз мадни мукьва хьана… 
Яргъал йисара чIугур зегьметдин 
нетижа яз, адан гъиликай Фиярин 
хуьруьн тарихдин ктаб хкатна. 

РикIел алама, ктаб акъатай 
йисуз Махачкъалада “Шагь-
дагъ” ресторанда ва гуьгъуьн
лай, ФЛНКА-дин куьмекни галаз, 
Москвада адан презентацияр 
шад гьалара кьиле фенай. КIватI 
хьанвайбуру автордин кIвалахдиз 
еке къимет ганай, акьалтзавай 
несилар патал ктабдихъ еке важи-
блувал авайди къейднай.

–   Гьеле 3-классда   аваз, зи 
рикIе жуван хайи хуьруькай, 
адан тарихдикай ктаб кхьинин 
мурад гьатнай. За фикирзавай: 
эгер зун чIехи жедалди и кар маса 
касди тавуртIа, за кьилиз акъудда. 
Гьавиляй за хуьруьн тарихдихъ 
галаз алакъалу гьар са кардиз, 
рекъемдиз, затIуниз аял чIавалай 
итижзавай. КIвалах яргъал йисара 
кьилиз акъуднатIани, арадал затI 
атана. Фиярин хуьруьн тарихди-
кай за сад лагьай ктаб кхьена. 
ИкI, 2014-йисуз, зи 41 йис тамам 
хьайила, и мурад кьилиз акъатна, 
– вичин сир ачухзава Гуьлугълан 
Мамедярова.

Куьне ктабда гъизвай де-
лилрал асаслу яз, Фиярин хуь-
руьхъ 2500 далай гзаф йисарин 
тарих ава…

– Эхь, им гьакъикъат я. Зун 
Эрменистандиз, Азербайжандиз, 
Гуржистандиз фена, архивар 
тупIалай авуна, бес тежезвай 
малуматар анрай кIватIна. Гьеле 
Кавказдин Албаниядин девирда 
(чи эрадал къведалди V асирда) 
адакай хабар авайди субутзавай 
делилар ктабда гьатнава. Мадни 
ктабда чи хуьре ишлемишзавай 
гафариз ва дурумлу ибарайриз та-
лукь кьетIенвилерикайни кхьенва. 
Чун, кьве фийиви рахадайла, ах-
цегьвияр чи гъавурда акьазвайди 
туш. Анжах Гелхена чи хуьруьн 
гафарикай са 3-4 гаф ама. Мисал 
яз, диде  – “азь”, халу – “кIакIай”, 
фена – “ушана”, мел – “мил”, 
вирт-”уьрт” лугьуда. Ихьтин 
гафар чахъ гзаф ава. Чна чIехи 
пай гафарихъ “ь” лишан гилиг 
хъийизва.

Хуьруьн тIварцIикай рахайтIа, 
ам “фий” (фияр, физвайбур) гафу-
никай арадал атанва. ГьикI хьи,  
хуьр дагъдин кьилелай анихъ 
элячIдай гирведал алай, инай 
карвандин къадим рехъ физвай. 
Маса чешмейрал асаслу яз, “Фий” 
дередин (дугун) тIвар тир.

Махачкъаладиз куьч хьайи-
ла, куьне цех ачухна лагьанай. 
Ам вучтин цех тир?

– Эхь, дугъриданни, заз са-
дани гъиле кьун тавунвай кра-
рик кьил кутаз кIандайди я 
(хъуьрезва). 1998-йисуз за лез-
гийрин   гимишдикай авунвай 
куьгьне шейэр, яракьар (гапурар, 
чукIулар…), дишегьлийрин без-
екар, гам-халичадин нехишар 
реставрация хъийидай, яни абуруз 
цIийи уьмуьр хгудай гъвечIи цех 
ачухнай. Дегь вахтара – гьеле 
150 йис идалай вилик лезгийрихъ 

Ахцегьа, КьепIирдал, Къуюстан-
дал виридалайни хъсан устIарар 
авайди тир. Гуьгъуьнай устIарвал 
виляй-гъиляй вегьенвай.

Саки 20 йисуз за и цехдиз 
регьбервал гана (исятдани ам 
кардик кума, чи лезги стхайри ана 
кIвалахзава). И йисара заз Кьибле-
патан Дагъустанда тарихдиз ва 
медениятдиз талукь яз кьиле физ-
вай вири мярекатра, гьа гьисабдай 
яз “Шарвили” эпосдин суварикни 
иштиракдай мумкинвал хьана. 
Чи кIвалах хейлин Грамотаярни 
Дипломар гуналди къейдна.

Аял чIавалай куьне итижза-
вай, кIватIай затIарин кьадар-
кьисмет гьихьтинди хьана?

– Абур вири саламат я. За а 
затIар вири – хуьрек гьазурдай 
гъвечIи ва чIехи къажгъанар 
(цурун ва кIарасдин), маса къаб-
къажах, чIехи дидедин (чна адаз 
“нене” лугьуда) халича, чхра, 
цIивинар твадай уьтуь, самовар, 
киткитI (киркитI), регъвер, ка-
вал… хуьряй меркездиз хканва. 
Шейэр вири ава. Заз жуван хсуси 
кIвалерин сад лагьай мертеба абу-
рун «ихтирда вугудай», яни Фия-
рин хуьруьн тарихдин са гъвечIи 
музей арадал гъидай мурад ава. 
Сир туш,  хуьр чкIизва, жегьилар 
аниз хъфизмач. Абуруз чIал, тарих 
чир тахьайла, жегьилар хкатза-
вайди я. Лугьурвал, «квахьнавай 
несил» арадал къвезва. Гьавиляй 
чна алакьдай вири жуьредин ча-
лишмишвилер авуна кIанда.

Герман стха, чун гележегдин 
музейдикай рахадайла, куьне 
рикIе мад са мурад ава лагьанай. 
Сир туштIа, ам вуч мурад я?

– Амни 12 асирда чи хуь-
ре эцигнавай минара (Лумбар) 
туьхкIуьр хъувуниз талукьди я. 
Элкъвей жуьрединди тир ихьтин 
минара, яни цлар элкъвей жуь-
реда эцигнавайди, Дагъустанда 
мад санани авач. Агъсакъалри 
тестикьарзавайвал, адай свал 
атанваз 100 йис кьван тир. 20 йис 
кьван идалай вилик минарадин 
патав яшамиш жезвай касдиз, ам 
чкIана, вичин кIвализ зиян гуз 
кичIе хьана, минарадин 3-4 метр 
кьван чукIурна.

Минара 12 асирда эцигнавай-
ди чи тарихчи, вичин ери-бине 
Ялахъай тир Замир Закарьяева 
адал алай кхьинар кIелайла, мад-
ни субут   хъхьана. Чи хуьре ми-
нара эцигай устIаррин гъиликай 
Рутул райондин Шиназа, гьакIни 
Хуьруьгани ихьтин имаратар 
хкатнай. Амма элкъвейди анжах 
чи хуьре ава…

Мурадрикай, гележегдин 
планрикай рахайтIа, заз, Аллагьди 
гайитIа, хуьруьн тарихдиз талукь 
яз ктабдин кьвед лагьай пайни 
чапдай акъудиз кIанзава: хуьруьн 
тухумрикай, инай акъатай игитри-
кай, машгьур спортсменрикай, 
малдаррикай ва тарихда чпин 
экуь гел тур ксарикай делилар 
захъ гзаф ава.

Тарихдин чешмейрай 
къачуна  таржума авурди 

Рашид МУРСАЛОВ я

Ватандин ЧIехи дяве 
вичи арадал гъайи 
магьрумвилера лни 

къурбандрал атайла дуьньядин 
тарихда тешпигь авачирди я. Ам 
1418 юкъуз давам хьана. Сталин-
град патал кьиле фейи ягъунар 
инсафсуз а дяведин лап важиблу 
чинрикай сад яз гьисабзава. Ам 
мидаим яз вири дуьньядин тарих-
да ва инсанрин зигьинда гьатнава. 
Дяведин эвелдай, 1941-йисан 
декабрдиз, Москвадин патарив 
кьиле фейи женгера немсерин 
чапхунчивилин кьушунар сифте 
яз магълуб хьана. Идалай гуь-
гъуьниз инсафсуз душманди Ле-
нинград ва Сталинград шегьерар 
къачун патал еке алахъунар ийиз 
эгечIна. Чи уьлкведин Кьибле-
патахъ гьужумзавай душмандин 
асул мурад нафтIадин мяденрал 
девлетлу тир Баку ва Грозный 
шегьерар къачун тир. 

1942-йисан июлдин кьилера 
немсери Волгодал алай шегьер 
къачун патал женгинин активни 
гьерекатар тухуз эгечIна. И вах-
тунда чи кьушунрин регьберри 
арадал гъайи Сталинграддин 
фронтдик квай аскеррин кьадар 
са акьван гзаф тушир. Къейдин, 
ина тешкилай 38 дивизиядикай 
14 дивизиядин къурулушда анжах 
пуд вишелай агъзурал къведалди 
аскерар авай. Сенгерар кьунвай 
кьушунри 530 километрдин мен-
зилда душмандихъ галаз женг 
тухузвай. Сталинграддин фронтда 
немсерихъ чибурув гекъигайла, 
аскерар 1,4 сеферда, танкар 2 се-
ферда, самолетар 3,5 сеферда гзаф 
авай. ЯтIани советрин аскерри 
чпиз викIегьвилелди аксивалза-
вайди акур немсерин кьушунрин 
командование Сталинграддин 
терефдихъ Кавказдай хканвай 
танкарин армия ва маса къува-
тар ракъуруниз мажбур хьана. 
И чIавуз Паулюсан 6-армиядин 
ва Готан танкарин 4-армиядин 
кьилин къуватри Сталинграддал 
гьужумна.

Абур чи 64 ва 57-армийрин 
къуватрин арадиз 15 километрдин 
мензилдиз гьахьна. Сталинград-
дин фронтдин командующий гене-
рал-полковник А.М.Еременкодин 
кьушунрин чандилайни гъил къа-
чур алахъунризни килиг тавуна, 
душмандилай 62-армиядин хуь-
дай сенгерар кьатI ийиз алакьна. 
62-армия асул къуватрихъай галу-
дуналди, гитлерчияр Волга вацIун 
къерехдиз экъечIна. КичIевилин 

къалабулух арадал гъана шегьер-
диз гьахьун патал немсери цавуз 
хейлин бомбардировщикар хкаж-
на. Анжах са юкъуз, 1942-йисан 
23-августдиз, абуру чи кьушунрин 
винел саки 2000 сеферда бомбаяр 
гадарна. Гьавиляй Волга вацIун 
къерехда 50 километрдин мен-
зилдиз чкIанвай еке Сталинград 
шегьерда хейлин пожарар арадал 
атана. 

Сталинград патал женгер 
кьиле физвай вахтунда Мамаеван 
кургандал, Царица вацIун къерех-
ра, «Красный Октябрь» ва «Бар-
рикады» тIварар алай поселокра 
инсафсуз женгер я йифиз, я юкъуз 
акъваззавачир. Абура агъзурралди 
чи аскерар телеф хьана. Абурукай 
гзафбуру зурба викIегьвал ва гьат-

та игитвилер къалурна. 
И жигьетдай чешне яз чи 

аскеррин дестеди Павлован КIвал 
хуьн патал тухвай женг къалу-
риз жеда. Абуру Сталинград 
шегьердин центрда авай и чка, 
душмандиз гьич са камунинни 
вилик фидай мумкинвал тагана, 
50 йикъан къене игитвилелди 
хвена. Тажубвал арадал гъизвай 
ихьтин са кардикайни талгьана 
жедач: 1942-йисан 14-октябрдиз 
Гитлера вичин кьушунриз, анжах 
Сталинграддин тереф квачиз, 
советринни немсерин амай вири 
фронтра стратегиядин жигьетдай 
оборона кьунин буйругъ гана. 
Амма гьар гьикI ятIани, кьисай-
рик квай хьтин и шегьер душман-
дивай кьаз хьанач. 

Дон ва Волга вацIарин арада 
Сталинград хуьнин инсафсуз 
женгер давам хьайи 4 вацра фа-
шистрин 700 агъзур кьван аскерар 
телеф хьана. Еке кьадарра женги-
нин техникани барбатI хьайи абур 
оборона кьуниз мажбур хьана. И 
вахтунда чи кьушунар гьужумдиз 
къарагъун патал къулай шартIар 
арадал атана. Тарихдин манадин 
гьужум 7 агъзур тупунай ва ре-
активный установкадай гуьлле 
гуналди 19-ноябрдиз башламиш-
на. Женгер эгечIай 5 йикъалай чи 
кьушунри душмандин кьушун 
гьалкъада туна. Советрин аскер-

ри душмандин 22 дивизия ва 160 
кьилдин часть элкъуьрна кьуна. 
Немсери и вахтунда генерал-
фельдмаршал Э.Манштейнан 
регьбервилик кваз «Дон» тIвар 
алай армийрин цIийи десте теш-
килна ва гьалкъада тунвай чпин 
кьушунар азад хъувун патал 
чалишмишвилер ийиз эгечIна. 
Амма чи кьушунри абур сифте 
акъвазарна ва ахпа тамамвилелди 
тергна. Сталинград патал женгера 
чи кьушунри немсерин чапхун-
чийрин къуватар кукIваруни 
душмандин  женгинин ва по-
литикадин къурулуш серсерна. 
Важиблу метлебдин и вакъиади 
советрин вири инсанар женгинин 
ва зегьметдин цIийи агалкьунрал 
гьевесламишна. 

Маршал Г.К.Жукова вичин са 
ктабда Сталинграддин битвадин 
метлебдиз и жуьредин къимет 
ганва: «Сталинград патал жен-
гера чи кьушунар гъалиб хьуни 
дяведа гьалар дибдай чи хийирдиз 
дегиш хьунин бине эцигна. И 
чIавалай эгечIна Ватандин ЧIехи 
дяведин эхирдалди стратегиядин 
жигьетдай артуханвал советрин 
армиядин командованидин гъи-
ле гьатна». Сталинград азадун 
патал тухвай женгериз Маршал 
А.М.Василевскийди вичин па-
тайни икI къимет гана: «Алай 
аямдин буржуазиядин бязи веки-
лар тарихдин кьилдин вакъиаяр 
маса жуьреда къалуриз гьикьван 
чалишмиш хьайитIани, абурувай 
инсаниятдин зигьиндай Сталин-
град патал ягъунра чи армияди 
къачур гъалибвилин метлеблувал 
гьич садрани акъудиз жедач».

И кар Ватандин ЧIехи дяве-
дин йисара советрин инсанрин 
игитвилерин метлеблувал агъуза-
риз чалишмиш жезвай Россиядин 
алай аямдин политикадин бязи 
дестейрин итижар хуьзвайбу-
рулайни алакьнач. Сталинград 
шегьердикай ва ам душмандикай 
хуьзвайла адан кьушунрин саки 
кьудай са пай терг авур чи бар-
каллу аскеррикай делилар вири 
дуьньяда чизва. Чилин шардин 
гзаф пипIера инсанри чи аскеррин 
викIегьвилиз дериндай икрамзава. 
Мисал яз, Францияда бязи шко-
лайриз, куьчейриз ва майданриз 
Сталинграддин тIвар ганва. И 
шегьердин тIваруни азадвилиз 
майилвалзавай вири инсанрин 
рикIерик гьакъикъатдани еке гье-
веслувал кутазва. Эгер Волгадал 
алай шегьердиз адан гьакъикъи 
тIвар – Сталинград хганайтIа, им, 
шаксуз, лайихлу кар жедай. 

ТЕШПИГЬ АВАЧИР ИГИТВАЛ

РЕКЪЕМАР АГЪЗУР МАНАТРАЛДИ КЪАЛУРНАВА

2020-йисан 30-декабрдиз «сельсовет Луткунский»» СП-дин 
депутатрин Собраниедин заседание кьиле фена. Анал агъадихъ 
галай месэлайриз килигна.

ЛЕЗГИ РУЬГЬ 
АВАЙДИ



Зайнаб ДАВУДОВА

«Самурский» милли парк РД-
дин Ахцегь, Дербент, Докъузпара 
ва Мегьарамдхуьруьн районрин 
мулкара тешкилнава. Адан умуми 
майдан 48273 гектардиз барабар 
я. Милли паркуник 2 кластер ква 
– гьуьлуьн къерехда, дуьзенлухда 
авай «Дельта Самура» ва кьакьан 
дагълух «Шалбуздагъ». «Дельта 
Самура» кластерди Самур вацIун 
кьерен ва дередин чIехи пай 
кьазва. «Шалбуздагъ» кластер 
Кавказдин кьилин кьаскьандин 
кефер патан чиник ква. 

Алай йисуз Дагъустанда 
вичихъ чарасуз къурулуш ва 
музейни галай Самурдин мил-
ли паркдин визит-центр эцигиз 
эгечIда. Ина «Дельта Самура» 
кластердай милли паркдиз гьахь-
завай мензилра визит-центрдин 
экологиядин ва просветителвилин 
комплекс хкажда. Адак Самурдин 

тамун музейни галай визит-центр, 
инин къуллугъчияр ва инспекто-
рар патал тир административный 
кIвал, авто ва велопарковкаяр 
ва масабур акатзава. Визит-цен-
трдин гьаятда Самурдин милли 
паркдиз талукь яз гьамиша кардик 
квай шикилрин выставка ачухда. 
Инал къейднавай дараматдин 
къене школьникар ва туристар 

патал тIебиат хуьнин метлебдин 
серенжемар тешкилун ва и те-
мадай фильмаяр къалурун патал 
гъвечIи хьтин актовый зални 
кардик кутада. 

Туристар патал ина экологи-
ядин метлебдин рекьер ва жигъи-
рар тадаракламишда. Мугьманриз 
виче милли тIуьнар теклифдай 
кафе ахъайда. Визит-центрдиз 
къведайбуруз милли парк теш-
килунин тарихдихъ, республика-
дин тIебиатдин кьетIендиз хуьз-
вай чкайрин чан алай ва алачир 
тIебиатдин жуьреба-жуьревилихъ 
галаз таниш жери мумкинвал 
жеда. Алай вахтунда визит-цен-
трдин концепция ва экспозици-
ядин дизайн-проект гьазурзава. 
Экспозициядин асул паяр Самур 
вацIуз, Каспий гьуьлуьн къерех-
диз, лианрин тамуз, архидеяй-
риз ва чеб лап тIимил дуьшуьш 
жезмай набататризни гьайванриз 
талукьарда. 

Мугьманар кьабулун патал 
визит-центр къведай 2022-йисуз 
ачухдайвал я. Идалайни гъейри, 
исятда экологиядин месэлайрал 
машгъул тир туристрин гьар 
жуьре къатар патал экскурсийрин 
са шумуд рехъни туькIуьрзава. 
Дагъдин «Шалбуздагъ» кластерда 
туристар патал кIвал ва тамашдай 
майдан тешкилда.     

Арсен КАСИМОВ,
начальник ТОУ  Роспотребнадзора
по РД в Ахтынском районе

Прививка от COVID-19

Известно, что вакцинация – самый эффектив-
ный способ защиты от инфекционных забо-
леваний. С декабря прошлого года эта мера 

профилактики стала доступна и против коронавирусной 
инфекции. Эксперты уверены: проведение вакцинации 
не менее 70% населения позволит создать коллективный 
иммунитет и победить пандемию COVID-19.

Кого прививают в первую очередь?
С 5 декабря 2020 года в России началась прививоч-

ная кампания.  Конечно, 150 миллионов россиян невоз-
можно привить одновременно. Для успешной борьбы с 
вирусом приоритеты были расставлены таким образом, 
чтобы в первую очередь защитить тех, кто подвержен 
наибольшему риску заражения. Это работники меди-
цинских и образовательных организаций, социального 
обслуживания и многофункциональных Центров. По 
долгу своей службы они ежедневно контактируют с 
большим количеством людей.

Кроме того, вакцинация необходима людям, для ко-
торых заражение коронавирусной инфекцией исключи-
тельно опасно – лица с хроническими заболеваниями, в 
том числе с заболеваниями бронхо-легочной и сердечно-
сосудистой системы, сахарным диабетом и ожирением. 
В последующие недели, по мере поступления новых 
партий вакцины, этот перечень будет расширен.

Как проходит вакцинация?
Прививка от COVID-19 делается в два этапа. Запи-

саться нужно только на первую вакцинацию, на вторую 
вас запишут автоматически. Сама процедура занимает 
менее часа и состоит из предварительного осмотра, под-

готовки препарата, введения вакцины и наблюдения за 
состоянием вакцинированного в течение 30 минут после 
вакцинации. После процедуры выдаётся прививочный 
сертификат, подтверждающий факт прохождения вакци-
нации против COVID-19. Обратите внимание, что в нем 
должны быть отметки о двух полученных прививках, 
а также дата вакцинации, название вакцины, подпись 
врача и печать.

Можно ли не соблюдать меры профилактики 
после вакцинации?

Любой человек, вне зависимости от того, вакцини-
рован он или нет, может выступить в роли переносчика 
вируса-возбудителя COVID-19. Поэтому, для защиты 
других людей, правильным и этичным является ис-
пользование вакцинированными лицами стандартных 
мер предосторожности: ношение защитных масок, 
соблюдение требований к гигиене рук и социального 
дистанцирования.

ВНИМАНИЮ НАСЕЛЕНИЯ!

МИЛЛИ ПАРКДИН 
ВИЗИТ-ЦЕНТР

К СВЕДЕНИЮ МУНИЦИПАЛЬНЫХ
 СЛУЖАЩИХ

ВАКЦИНАЦИЯ – ЭФФЕКТИВНЫЙ СПОСОБ 
ЗАЩИТЫ ОТ ИНФЕКЦИОННЫХ БОЛЕЗНЕЙ

М.ДАЛГАТОВ,
уполномоченный по защите
прав потребителей в РД

В соответствии с распоряже-
нием Правительства Российской 
Федерации от 28 апреля 2018 года 
№792-р с 1 декабря 2019 года обя-
зательной маркировке подлежит 
определенный перечень товаров 
легкой промышленности.

При этом с 1 января 2021 года 
продажа данных товаров без мар-
кировки, а также их приобретение 
в целях сбыта запрещены и влекут 
наложение административного 
штрафа с конфискацией.

До 1 февраля 2021 года все пред-
приниматели, реализующие товары 
легкой промышленности, входящие 
в перечень в соответствии с распоря-
жением Правительства Российской 
Федерации от 28 апреля 2018 года 
№792-р обязаны промаркировать 
товарные остатки, нереализованные 
до 1 января 2021 года.

Перечень товаров легкой про-
мышленности, подлежащих обяза-
тельно маркировке: 

предметы одежды, включая 
рабочую одежду, изготовленные из 
натуральной или композиционной 
кожи;

блузки, блузы и блузоны три-
котажные машинного или ручного 
вязания, женские или для девочек;

пальто, полупальто, накидки, 
плащи, куртки (включая лыжные), 
ветровки, штормовки и анало-

гичные изделия мужские или для 
мальчиков;

пальто, полупальто, накидки, 
плащи куртки (включая лыжные), 
ветровки, штормовки и анало-
гичные изделия женские или для 
девочек;

белье постельное, столовое, 
туалетное и кухонное.

Более подробная информация 
размещена на сайте Честного знака 
https://честныйзнак.рф в разделе 
Бизнесу – Маркировка и экспери-
менты – Товары легкой промыш-
ленности.

На территории Российской Фе-
дерации обязательной маркировке 
подлежат: сигареты и папиросы, 
шубы, обувь, лекарства, фотоаппа-
раты и лампы-вспышки, шины и 
покрышки, товары легкой промыш-
ленности, духи и туалетная вода. 
Приобретение указанных товаров 
в целях сбыта запрещено и влечет 
наложение административного 
штрафа с конфискацией.

Как показывает анализ обра-
щений в адрес Уполномоченного, 
большинство предпринимателей 
недостаточно проинформированы о 
товарах, подлежащих обязательной 
маркировке, а также о последствиях 
реализации данных товаров.

По всем возникшим вопросам 
можете обращаться по телефону 
службы поддержки Честного знака: 
8 (800) 222-15-23 или к Уполномо-
ченному: 8 (988) 274-82-04.

О МАРКИРОВКЕ ТОВАРОВ

Согласно Федеральным 
законам от 02 марта 2007 
года №25-ФЗ «О муни-

ципальной службе в Российской 
Федерации» и от 25 декабря 2008 
года №273-ФЗ «О противодействии 
коррупции» с 01 января 2021 года 
по 30 апреля 2021 года проводится 
декларационная кампания за от-
четный период 2020 года. В связи 
с этим призываем муниципальных 
служащих, руководителей муници-
пальных учреждений, включенных 
в соответствующий перечень, обя-
занных в срок до 30 апреля года, 
следующего за отчетным периодом 
представлять представителю на-
нимателя (работодателю) сведения 

о доходах, расходах, об имуществе 
и обязательствах имущественного 
характера на себя, супругу и несо-
вершеннолетних детей.

Федеральным законом от 26 
июля 2019 года №251-ФЗ в статью 
12.1 Федерального закона от 25 дека-
бря 2008 года №273-ФЗ «О противо-
действии коррупции» внесены изме-
нения, которыми установлены осо-
бенности представления сведений о 
доходах, расходах, об имуществе и 
обязательствах имущественного ха-
рактера лицами, замещающими му-
ниципальные должности депутатов 
представительного органа сельского 
поселения и осуществляющими 
свои полномочия на непостоянной 

основе (депутаты).
С 1 января 2019 года при запол-

нении справок о доходах, расходах, 
об имуществе и обязательствах 
имущественного характера, введе-
но требование об использовании 
специального программного обе-
спечения «Справка БК».

Специальное программное обе-
спечение «Справка БК» размещена 
на официальном сайте Главы Ре-
спублики Дагестан в информаци-
онно-телекоммуникационной сети 
«Интернет». Сведения необходимо 
представлять в администрацию МР 
«Ахтынский район» на бумажном 
и электронном (на флэш-карте) 
носителях.

В рамках Всероссийской 
акции «Узнай о своих 
долгах», ежегодно прово-

димой Управлением Федеральной 
службы судебных приставов по 
Республике Дагестан, отделение 
судебных приставов по Ахтынскому 
и Рутульскому районам сообщает о 
работе нового сервиса на Едином 
портале государственных услуг, 
который позволяет должникам и 
взыскателям направлять в Федераль-
ную службу судебных приставов 
заявления, ходатайства, объяснения, 
отводы и жалобы по исполнитель-
ному производству в электронной 
форме.

Сервис доступен как для фи-
зических, так и для юридических 
лиц. Реализация электронного вза-
имодействия позволит исключить 
личные визиты должников и взы-
скателей в УФССП России по Ре-
спублике Дагестан, сократить объем 
бумажного документооборота. В 
ближайших планах — запуск плат-
формы полномочий юридических 
лиц на портале Госуслуг, что по-
зволит генеральному директору в 

интересах компании делегировать 
полномочия сотруднику по подаче 
ходатайств судебному приставу.

Сервис разработан Федераль-
ной службой судебных приставов 
совместно с Министерством циф-
рового развития, связи и массовых 
коммуникаций Российской Феде-
рации и включает в себя основные 
жизненные ситуации, требующие 
обращения к судебным приставам в 
ходе исполнительного производства.

Должники смогут вернуть из-
лишне удержанные денежные сред-

ства, проинформировать судебного 
пристава об оплате задолженности, 
заявить об уважительных причинах 
невозможности исполнить требо-
вания исполнительного документа. 
Взыскатели смогут подать заявление 
о временном ограничении на выезд 
должника за границу, сообщить 
судебному приставу об имуществе 
должника, повторно направить ис-
полнительный документ на испол-
нение судебному приставу, а также 
проверить правильность взыскания 
денежных средств с должника.

Для улучшения качества, сокра-
щения времени обработки информа-
ции и предоставления государствен-
ной услуги планируется изменение 
законодательства, которое позволит 
часть данного взаимодействия 
сделать полностью автоматизиро-
ванным со стороны ФССП России 
в режиме реального времени, без 
непосредственного участия судеб-
ного пристава.

Цифровой сервис доступен для 
всех пользователей, зарегистриро-
ванных на портале Госуслуг, во всех 
субъектах Российской Федерации.

ОБЩЕНИЕ С ДОЛЖНИКАМИ И ВЗЫСКАТЕЛЯМИ 
ПЕРЕВЕДЕНО В ЭЛЕКТРОННЫЙ ВИД

Севинжи МУРТУЗАЛИЕВА

ЖУЬМЯ МУБАРАК
Азиз жуьмя хьуй мубарак,
Гьич гунагьар тахьурай чак.
Кьилиз тухуз рехъ михьи, пак,
Аллагьди чаз гурай къуват.

Беден михьи, гуьгьуьл ачух,
Иман мягькем хьурай артух,
Гуьзетиз, кваз къалабулух,
Мубаракиз жуьмядин югъ.

Масадбурукай гьич рахамир,
Вахт манасуз серф ийимир.
Руьгьни, рикIни михьи ийир,
Жуьмя рикIелай ракъурмир.

Пайгъамбардиз гъиз салават,
Йикъа вадра ийиз ферз капI.
Чан сагъ хьуй лугьуз, ийиз дад,
Жуьмяда иштиракиз хьуй шад.

Чун Аллагьдин регьимдик хьуй,
Дуьнья ислягь, саламат хьуй,
КIвале гьуьрмет, берекат хьуй,
Жуьмядин югъ чаз мубарак!

ДАГЪЛАРИЗ
Камбар, марвар, мулдин цуьквер,
Атирдин ни галай векьер,
Халкьдив ацIай къени хуьрер –
Герек я къе чи дагълариз.

Хипер, малар, яйлахра вир,
Чубанар балкIандаллаз фир,
Къацу векьин къене жигъир –
Лайих я къе чи дагълариз.

Санихъ хьурай малар нехир,
Санихъ хипер суьруь къалин,
Санихъ рамаг балкIанрин –
Лайих я къе чи дагълариз.

Яргъай хуьряй къвез кIекрен сес,
КIвалахдайдак кутаз гьевес,
Галатайла къачуз нефес,
КIвалах герек я дагълариз.

Чанта, чумахъ кьуна къуьнел,
Кфил ягъиз чубан синел,
КицIер ала суьруьд кьилел,
Девлет герек я дагълариз.

КIвалин къене экъечIна векь,
Хуьруьн винел лув гузвай лекь,
ИчIи хуьре байкъушни пехъ
Лайих яни бес къе дагълариз?

Хуьруьз акъатна къалгъандин векь,
Экъведай гьич амачиз рехъ,
Гьайифдай пелез ягъиз гьекь,
Лайих яни бес къе дагълариз?

Зегьмет чIугвар мягькем эллер,
КIвалах ийир жегьил гъилер,
Шифер алай цIийи кIвалер
Лайих я къе чи дагълариз.

Гьайиф, къе хьана ичIи,
Храх, Лгар, Мацар, Хълар.
Яшамиш хьун патал халкьар
Лайих я хуьрер дагълариз.

СССР-дал гьужумдайла Гитлера 
тестикьай  йигин дяведин план кьи-
ле фенач. Икьван чIавалди магълуб-
вал чир тахьай немсерин дяведин 
машин, зурба телефвилер аваз, Со-
ветрин Союздин меркез Москвадин 
патаривай кьулухъ чIугуниз мажбур 
хьана. Немсерин армия дяведин 
чIехи пай аналитикри фикирзавай-
далайни гзаф къуватлу тир. Вилик 
дяведин яргъал йисар кумай ва 
ам гьикI куьтягь жедатIа садазни 
чизвачир.

Уьлкведин кьисмет патал четин 
и вахтунда Уфада, мусурманрин 
руьгьдин кьилин Управленида, 
съезд кIватI жезва. Анал Муфтий  
Абдурагьман  Расулева Ватан фа-
шистрин зулумдикай азад авун 
патал мусурманриз гьахълуви-
лин женгиниз эвер гана. Ада икI 
лагьана: «Гьуьрметлу мусурман 
стхаяр! Аллагь Тааладин ва адан 
Пайгъамбар чIехи Мугьаммадан 
(с.а.с.) камаллу гафар фикирда 
кьуна Ватан, вири инсаният ва му-
сурманрин алем фашистрин зулум-
дикай азад авун патал чна дяведин 
майданра къуватар гьайиф татана 
женг чIугун чарасуз я. Далу пата 
гьич садакни къалабулух акатмир. 
Фашистрин Германиядиз ва адан 
гъилибанриз акси яз тухузвай пак 
дяведа викIегьвал къалура, чи ар-
мия гъалиб хьун патал мискIинра 
дуьаяр ая…»

Муфтийдин эвер гун гзаф 
чIалариз таржума авуна, газетра 
чапна ва мискIинра вяз ийидай 
вахтунда кIелна. Фашистрин Гер-
маниядиз аксина тухузвай дяведиз 
Муфтийди «пакди» лагьана. Му-
сурманрини и эвердиз жаваб гана. 
Ватандин ЧIехи  дяведин женге-
ра виш агъзурралди мусурманри 

иштиракна, чи армия вири лазим 
затIаралди таъминариз  далу  пата 
зегьмет чIугуна.          

Абдурагьман  Расулева танкарин 
десте гьазурун патал хсуси 50 000 
манат гана ва вири мусурманриз 
вичелай чешне къачун теклифна. 
И кардай Иосиф Сталина адаз чух-
сагъул  малумарна. Ватандин ЧIехи 
дяведа гъалибвал чи уьлкведи, адан 
вири халкьарин къуватар ва къаст 
санал кIватIуналди, зурба магьрум-
вилер галаз къачуна. Мусурманрин 
ватанпересвал акурла, уьлкведин 
регьберри абурухъ галаз ийизвай 
рафтарвал дегишарна. Гуьгъуьнлай 
Гьяж тамамардай ихтиярни гана ва 
СССР-дай сифте яз Меккедиз зия-
ратдал физвайбурун дестедин кьиле 
Накьшубанди тIарикъатдин чIехи 
шейх Зейнулашарифи Расулеван 
хва Муфтий Абдурагьман Расулев 
авай. Ам 1950-йисан июлдин вацра 
и дуьньядай фена. Уфада авай кьи-
лин  мискIиндин гьаятда кучуднава. 
Рагьметар хьурай вичиз!   

Мадлена ГЬАЖИЕВА,
жегьил натуралистрин станциядин директор

Райондин жегьил натуралистрин станциядин муаллимри Зоя 
Космодемьянскаядиз талукьарнавай «Зоя Герой» Вириросси-
ядин акциядин тереф хвена ва ада иштиракна. Чи уьлкведа и 

серенжем гила вад лагьай сеферда  кьиле тухузва. Зоя Космодемьянская 
Ватандин ЧIехи дяведин йисара вичиз Советрин Союздин Игит лагьай 
тIвар гайи сифте дишегьли я. 1942-йисан 27-январдиз уьлкведиз адан 
игитвиликай хабар хьана. Къейднавай акция Ахцегьрин пуд, гьакI 
КьакIарин, Калукрин ва Хкемрин школайра тешкилна.   

С.ГЬУЬСЕЙНОВ, ЦЗН-дин директор

«4-нумрадин женгининни эцигунрин 
кьилин Управление» ФГУП-диз производ-
стводинни техникадин отделдин ва эцигу-

нардай инженеррин патахъай игьтияж ава. 
Чи адрес: Ахцегьрин хуьр, А.Байрамован 
тIварунихъ галай куьче 4, «Ахцегь район» 
МО-да авай ГКУ РД ЦЗН, телефон: 55-65-17.

Даш АЛИЕВ

Вири дуьньядиз чкIай 
залум тIугъвал (коро-
навирус) себеб яз ин-

санрин адетдин вердиш уьмуьр 
садлагьана дегиш хьана. Залум 
азардикай къурху аваз, инсанар 
кIвалера ацукьуниз, маскаярни 
бегьлеяр алукIуниз, азарлудан, 
гьатта диде-бубадин кьилив те-
финиз (бязи идарайрин къллугъ-
ар ва аялри школада кIелун хьиз, 
имни онлайн къайдада тир) 
мажбур хьанва. Аллагьдиз шукур 
хьуй, гила гьалар яваш-яваш 
хъсан патахъ дегиш жезва. Яшай-
ишдин сергьтятар алудзава. И 
месэлада, гьелбетда, духтуррин 
зегьмет екеди, тарифуниз, чух-
сагъул лугьуниз лайихлуди я. И 
кар заз нубатдин сеферда жуван 
яшлу диде коронавирус акатна  
Ахцегь ЦРБ-дин инфекциядин 
хилен «Яру зонадиз» аватайла 
якъин хьана. 

- Пара кьадар сагърай чи 
духтурар! Абуру, чпин чандин 
сагъламвални къурхулувилик ку-
туна, чун къутармишзавай. Дуьз 
кьве гьафтеда кьуд пад кIеви 
махсус парталар алаз (анжах кьве 
вил тир аквазвайди, чеб вужар 
тиртIани чириз жезвачир) абур 
чахъ, цIусад кас азарлуйрихъ, 
багърийрихъ хьиз, гелкъвена. 
8 сятдин чкадал суткайралди 
больницада амукьзавай абур. 
10-12 сятда кIеви парталар алаз, 
яд хъвадай, къециз фидай мум-
кинвални авачиз, абуру неинки 
намуслувилелди чпин кIвалах 
тамамарзавай, гьатта азарлуйрин 
гуьгьуьл хкажиз алахъиз хъвер 
зарафат ийиз, чи рикIериз сабур-
тесели гузвай. ТахьанайтIа 80 
йисан яшдилай алатнавай, куьгь-
не са жерге азарри тади гузвай 
зун а азардин чладай бажагьат 
акъатдай. Гьавиляй къе чаз, на-
кьан азарлуйриз, амукьзавайди 
духтурриз сагърай лугьуз алхи-
шун я. Гьалал хьуй квез икI  къа-
занмишна незвай фу! Къуй куьн 
садни азарлу тахьурай! Куь кье-
зил гъиликайни ширин мецекай 
азарлуйриз куьмек хьурай, амин! 
– лугьузва зи диде Эмината ва 
гьадан теклифдалди за и келима-
яр кхьизва, газетдин чинлай лацу 
халатар алай чи игитриз рикIин 
сидкьидай «Сагърай! лугьузва.

Авайвал лагьайтIа,  вич 
кIвачел  ахкьалдарай дух-
турарни медсестраяр вужар 
тиртIа, абурун тIварар адаз та-
мамвилелди ахпа, азарханадай 
эхкъечIайдалай кьулухъ, чир хьа-
на. Ингье абур, чи девирдин игит 
духтурар: Тельман Исламов, 
Периханум Мисиева, Мисиева 
Ашафат, Манатилова Карина, 
Саидова Дагмара, медсестраяр 
Эльдарова Марият, Къазиева 
Жамиля, Нурмагомедова Фаида, 
Асалиева Эльнара, санитаркаяр 
Абасова Живержат, Мурсалова 
Зенфира, Муталибова Эльмира, 
Эфендиева Наида.   

И.В.СТАЛИНА 
ЧУХСАГÚУЛ МАЛУМАРНА

ПОЭЗИЯДИН 
   ДАФТАРДАЙ

ДУХТУРРИЗ 
БАРКАЛЛА!

Гьажи Гьемдуллагь БАБАЕВ

Суьгьбет физвай вакъиадикай 1942-йисан 30-мартдиз чапдай 
акъатай «Известия» газетда кхьенвай. За са шумуд йис идалай вилик 
ам «Лезги газетда» чап хъувунваз гьанай кIелна. 

ИГИТДИН ГЬУЬРМЕТДАЙ

БЕЙКАР АГЬАЛИЙРИН ФИКИРДИЗ!

Мелейка ИЛЬЯСОВА,
Ахцегьрин хуьр

АХЦЕГЬАР
Регьметар гуй а ксариз,
Ахцегьрин бине кутур.
Гьар гьамиша ракъар авай,
Инсан патал чилин нямет – 

Кудай, чими ятар ава,
Шалбуз дагъдин къаншардава.
Берекатлу емиш багълар,
Къаравулда акъвазнава,
Такабурлу кьакьан дагълар.

Зи бубайрин хайи ватан,
Югъ къандавай хьуй авадан.
Кьилевайди – мергьяматлу, 
Халкьдин къадир авай инсан.

Мад са вяде хъхьайтIани кьиле,
Магьмудан хва Осман. 
Ахцегьрикай жеда шегьер. 
Гузва касдин карди бегьер.
Яшамишрай вич хьтинбур,
Ахцегьрал къвезва абур.

Рахадайбур кIантIа рахуй, 
Михьи кIвалах – вичин абур.
Шукур хьайда ганва адаз,
Михьи рикIни еке сабур.

ТЕЛЕФОН
Телефон туш, аламат я,
ТуькIуьрайдан келле сагърай,
Вири жуьре крар авай, 
Дуьньядикай хабар авай.

Вич гъвечIи я, крар гужлу,
Гагь-гагь жеда бегьем гужлу.
Пулунизни вич я къалум,
Кар туькIуьриз жеда залум.

Мез авачиз рахада вич,
Лап маймун хьиз, къугъвада вич.
Акьуллубуруз хъсан шей я,
Акьулсузрин кIвалер чIурда!

Инсанарни хьанва вердиш,
Мукьвал-мукьвал ийиз дегиш.
Гагь «Билайн» я, гагь «МТС»,
Гагь «Мегафон» серес.

Яргъай рахай мукьув я сес,
Вичин чка гагь жеда мес. 
Вири вичин къене ава.
Вич виридаз вине ава.

Сятдин вахт къалурда ваз,
Вацран число лугьуда ваз.
Вуч кIандатIа хабар яхъ на,
Ада жаваб хугуда ваз.

Цуьквер храз ацукьна зун,
Гьар жуьредин гъаларикай.
Яраб мад вуч ахквадатIа,
И дуьньядин гьаларикай?! 


